




	[bookmark: EvidenceHead]RAPORTI I VLERËSIMIT TË NDIKIMIT
	

	EMËRTIMI I PROPOZIMIT TË POLITIKËS
	Projektligji “Për mbylljen e shoqërive tregtare me kapital shtetëror në likuidim”

	MINISTRIA UDHËHEQËSE

	Ministria e Ekonomisë dhe Inovacionit (MEI)

	FAZA E POLITIKËS/VLERËSIMIT TË NDIKIMIT
	

Finale

	BURIMI I PROPOZIMIT TË POLITIKËS
	I brendshëm 

	DIREKTIVË/RREGULLORE E BE-së
	
N/A

	PUBLIKIMET DHE STRATEGJITË E LIDHURA
	 N/A

	DATA E KONSULTIMIT PUBLIK
	29.01.2026-26.2.2026

	DATA E VLERËSIMIT TË NDIKIMIT 
	
26.3.2026

	A E KA SHQYRTUAR KRYEMINISTRIA VLERËSIMIN E NDIKIMIT? 
NËSE PO, JEPNI DATËN E SHQYRTIMIT
	Po
6.3.2026

	NUMRI I VLERËSIMIT TË NDIKIMIT
	2026 – MEI – Nr.7

	TE DHËNA KONTAKTI
(EMRI, E-MAIL, NUMRI I TELEFONIT TË PERSONIT TË KONTAKTIT)
	
Ana Floriana Bufi
Ana-floriana.bufi@

	

	PJESA 1: PËRMBLEDHJE EKZEKUTIVE                                   (Maksimumi 2 faqe)

	PËRKUFIZIMI I PROBLEMIT
Cili është problemi në shqyrtim dhe cilat janë shkaqet e tij? Pse është e nevojshme ndërhyrja qeverisë?
1. Projektligji synon adresimin e situatës së krijuar nga vijimi i proceseve të likuidimit të shoqërive tregtare me kapital shtetëror për periudha të gjata kohore, të cilat kanë gjeneruar kosto administrative të vazhdueshme, ekspozim ndaj risqeve fiskale dhe kufizime në administrimin dhe përdorimin efektiv të aseteve shtetërore. Kjo nismë ligjore zbatohet vetëm për shoqëritë tregtare me kapital shtetëror që ndodhen në proces likuidimi në momentin e hyrjes në fuqi të ligjit dhe nuk shtrihet mbi shoqëritë që mund të kalojnë në likuidim pas hyrjes së tij në fuqi, për të cilat do të vijojë të zbatohet kuadri i përgjithshëm ligjor në fuqi.
2. Edhe pse ligji nr. 9901, datë 14.4.2008 “Për tregtarët dhe shoqëritë tregtare” parashikon rregullat e përgjithshme për procedurën e likuidimit, në praktikë procesi realizohet përmes emërimit të një likuidatori nga organi kompetent i shoqërisë (Asambleja e Përgjithshme, ose në rastin e shoqërive me kapital shtetëror, ministri që ushtron të drejtat e pronarit). Likuidatori është përgjegjës për administrimin e procesit të likuidimit, për inventarizimin e aseteve dhe detyrimeve, trajtimin e pretendimeve të kreditorëve dhe realizimin e shitjes së pasurive për shlyerjen e detyrimeve. Megjithatë, në praktikë këto procese janë zgjatur për shumë vite (në një pjesë të rasteve mbi 15–20 vjet), duke mos arritur përfundimin e procedurave dhe çregjistrimin e shoqërive në Qendrën Kombëtare të Biznesit.
3. Proceset e likuidimit janë bllokuar nga problematika strukturore financiare dhe dokumentare. Shoqëritë në likuidim karakterizohen nga detyrime të vjetra, ku një pjesë e konsiderueshme rezultojnë të parashkruara ose të regjistruara gabimisht në kontabilitet ose ndaj palëve që nuk paraqesin më pretendime për shlyerjen e këtyre detyrimeve. Administrimi i aseteve paraqet problematika që lidhen me mungesën e regjistrimit të plotë, vlerësimin e pamjaftueshëm dhe dokumentacionin tekniko-ligjor jo të konsoliduar. Mosregjistrimi dhe paqartësitë pronësore pengojnë shitjen, dhënien në përdorim ose vënien në funksion të pasurive. Si rrjedhojë, bllokohet edhe shlyerja e detyrimeve reale dhe mbyllja përfundimtare e shoqërive.

Grupet që preken nga këto problematika janë:

• Shoqëritë tregtare shtetërore në likuidim;
• Kreditorët dhe palët e treta (përfshirë punonjës, ish-punonjës, furnitorë dhe subjekte me vendime gjyqësore);
•Sistemi i financave publike (për shkak të riskut fiskal dhe barrës administrative);
• QKB/ASHK dhe institucione të tjera të përfshira në regjistrim, administrim dhe ekzekutim procedurash.

Nisur nga sa më sipër, qeveria planifikon të ndërhyjë në këtë fushë për disa arsye kryesore:
1. Reduktimi i riskut fiskal dhe racionalizimi i portofolit të ndërmarrjeve shtetërore: Cregjistrimi i shoqërive jofunksionale ul barrën administrative, rrit transparencën dhe kontribuon në menaxhimin e qëndrueshëm të detyrimeve.
2. Administrimi më efikas i pasurive shtetërore të shoqërive tregtare shtetërore në likuidim: Centralizimi i administrimit dhe mundësimi i disponimit të aseteve krijon premisa për aktivizim ekonomik, privatizim të rregullt ose përdorim në funksion publik, duke shmangur bllokimet shumëvjeçare.
3. Trajtim i rregullt i detyrimeve reale: Ndërhyrja ligjore krijon bazë të qartë për inventarizim, klasifikim dhe shlyerje të detyrimeve reale sipas rendit ligjor, si dhe për fshirjen e borxheve të parashkruara, duke mundësuar çregjistrimin përfundimtar në QKB.


	OBJEKTIVAT
Cilat janë objektivat dhe efektet e synuara të propozimit?

Objektivat e politikës janë formuluar në mënyrë specifike, të matshme, të arritshme dhe të lidhura me kohën, si më poshtë:
1. Krijimi i një kuadri të posaçëm ligjor për përfundimin e proceseve të likuidimit të shoqërive tregtare me kapital shtetëror, duke unifikuar procedurat për inventarizimin e aseteve, trajtimin e detyrimeve dhe mbylljen përfundimtare të shoqërive, brenda vitit 2026.
2. Reduktimi i kohëzgjatjes së proceseve të likuidimit, përmes vendosjes së afateve procedurale të qarta dhe mekanizmave të monitorimit dhe kontrollit institucional. Në veçanti, nisma synon përfundimin e procedurave të mbylljes dhe çregjistrimit të shoqërive ekzistuese në likuidim brenda një afati prej 6 muajsh nga miratimi i akteve nënligjore, duke shmangur zvarritjen shumëvjeçare të proceseve të likuidimit. 
Tregues: ≥ 100% e shoqërive të çregjistruara brenda 6 muajve.
3. Reduktimi i riskut fiskal për buxhetin e shtetit. Reduktimi i riskut fiskal përmes identifikimit dhe trajtimit të detyrimeve të mbetura dhe shmangies së krijimit të detyrimeve të reja, brenda 6–12 muajve nga hyrja në fuqi e ligjit.
Tregues: ≥ 80% e detyrimeve të inventarizuara dhe të klasifikuara.
4. Përmirësimi i administrimit dhe përdorimit të aseteve shtetërore të mbetura nga shoqëritë në likuidim, si rezultat i përfundimit të proceseve të likuidimit dhe transferimit të tyre tek subjekti shtetëror pasues, me qëllim shmangien e amortizimit dhe mundësimin e përdorimit të tyre në funksion ekonomik ose publik. 
Afati: në vijim të miratimit të akteve nënligjore dhe funksionalizimit të subjektit shtetëror pasues.
Tregues matës:
· përqindja e aseteve të transferuara në administrim tek subjekti pasues;
· numri i aseteve të marra në administrim dhe të vendosura në përdorim.
5. Përmirësimi i cilësisë së informacionit financiar dhe juridik për shoqëritë në likuidim, përmes vendosjes së detyrimeve për raportim periodik dhe auditim sipas rastit.
Afati: brenda 6 muajve nga miratimi i akteve nënligjore.
Tregues matës:
· ≥ 90% e shoqërive me informacion të plotë financiar dhe juridik.
6. Krijimi dhe funksionalizimi i shoqërisë shtetërore pasuese për administrimin e proceseve të likuidimit, me qëllim rritjen e eficiencës dhe përmirësimin e koordinimit institucional.
         Afati: brenda 6 muajve nga miratimi i akteve nënligjore.
         Tregues matës: 
· krijimi dhe funksionalizimi i shoqërisë shtetërore pasuese;
· numri i shoqërive të përfshira në administrimin e saj.
Lehtësimi i zgjidhjes së marrëdhënieve me kreditorët, përmes procedurave të qarta për shlyerjen e detyrimeve dhe mbylljen e pretendimeve të hapura.
Afati: brenda 6–12 muajve nga momenti i realizimit të të ardhurave nga shitja e aseteve.
Tregues matës:
· përqindja e detyrimeve të shlyera ndaj totalit të detyrimeve të verifikuara;
· përqindja e pretendimeve të mbyllura ndaj totalit të pretendimeve;
· ulja e numrit të çështjeve të hapura me kreditorët.


	OPSIONET E POLITIKAVE
Cilat janë opsionet kryesore të politikave, duke përfshirë mënyrat ndaj rregullimit? Duhet të bëni krahasimin e avantazheve/përfitimeve kryesore dhe të dizavantazheve/kostove të opsioneve të mundshme. Duhet të përcaktoni detajet në lidhje me opsionin e preferuar.

Në funksion të adresimit të problematikave që lidhen me zgjatjen e proceseve të likuidimit të shoqërive tregtare me kapital shtetëror, administrimin joefikas të aseteve dhe pasigurinë mbi detyrimet historike, janë shqyrtuar opsionet e mëposhtme të politikave:

Opsioni 0 (ruajtja e status quo-së) – Pra, vijimi i gjendjes ekzistuese (zbatimi i kuadrit aktual ligjor për likuidimin e shoqërive tregtare, bazuar kryesisht në Ligjin nr. 9901, datë 14.04.2008, “Për tregtarët dhe shoqëritë tregtare”, të ndryshuar). Ky opsion parashikon vijimin e procedurave të likuidimit sipas legjislacionit në fuqi, pa ndërhyrje të mëtejshme rregullatore. Ky opsion nuk zgjidh problematikat kryesore që lidhen me detyrimet e parashkruara, mungesën e një subjekti pasues, paqartësitë pronësore dhe pamundësinë praktike për mbylljen përfundimtare të shoqërive. Vijimi i situatës ekzistuese do të sillte zgjatje të mëtejshme të proceseve të likuidimit, mbajtjen në regjistrin tregtar të subjekteve jofunksionale dhe vazhdimësinë e barrës administrative dhe fiskale për institucionet publike.

Opsioni 1 (jo rregullator) - Përmirësimi i praktikave administrative dhe koordinimit. Ky opsion mbështetet në marrjen e masave administrative, udhëzimeve të brendshme dhe forcimin e koordinimit ndërmjet institucioneve përgjegjëse dhe shoqërive në likuidim, pa ndërhyrje në kuadrin ligjor ekzistues. Megjithëse mund të kontribuojë në përmirësimin e menaxhimit të proceseve, ky opsion nuk siguron zgjidhje të qëndrueshme për problematikat strukturore që lidhen me përmbylljen përfundimtare të proceseve të likuidimit dhe trajtimin e centralizuar të aseteve dhe detyrimeve, duke mos mundësuar arritjen e plotë të objektivave të synuara.

Opsioni 2 (rregullator) - Ndryshimi i legjislacionit ekzistues për shoqëritë tregtare
Ky opsion parashikon amendimin e dispozitave ekzistuese të ligjit për shoqëritë tregtare, me qëllim adresimin e problematikave të shoqërive shtetërore në likuidim.
Megjithëse ofron ndërhyrje më të shpejtë krahasuar me një ligj të ri, ky opsion do të kërkonte ndryshime të shumta dhe të thella në dispozitat ekzistuese, të cilat nuk janë konceptuar për trajtimin e një situate kaq specifike dhe komplekse, sidomos në rastin kur ligji nr. 9901/2008, i ndryshuar përfshin në fushëzbatimin e tij dhe subjekte të së drejtës private. Kjo do të rrezikonte krijimin e paqartësive të reja juridike dhe fragmentimin e mëtejshëm të kuadrit ligjor. Gjithashtu, ligji për shoqëritë tregtare ka fushë veprimi të përgjithshme dhe zbatohet për të gjitha subjektet tregtare, përfshirë ato me kapital privat. Në këtë kuadër, ndërhyrja përmes amendimeve të tij do të kishte efekt më të gjerë sesa problematika që synohet të adresohet. Ndërkohë, nisma aktuale synon të trajtojë në mënyrë të përqendruar situatën e shoqërive tregtare me kapital shtetëror që ndodhen aktualisht në proces likuidimi, duke e bërë më të përshtatshme një ndërhyrje të posaçme dhe të targetuar.

Opsioni 3 (opsioni i preferuar) - Miratimi i një ligji të ri të posaçëm për mbylljen e shoqërive tregtare shtetërore në likuidim
Ky opsion parashikon miratimin e një kuadri të ri ligjor të dedikuar për mbylljen e shoqërive tregtare me kapital shtetëror që ndodhen aktualisht në proces likuidimi, duke rregulluar në mënyrë të plotë procedurat e inventarizimit të detyrimeve, trajtimin e borxheve të parashkruara, administrimin dhe disponimin e aseteve, transferimin e të drejtave dhe detyrimeve, si dhe çregjistrimin përfundimtar të shoqërive.
Ky opsion siguron qartësi juridike, koherencë procedurale dhe një mekanizëm të qëndrueshëm institucional për administrimin e procesit, duke krijuar premisa për reduktimin e riskut fiskal, aktivizimin e aseteve dhe përfundimin e proceseve të hapura prej shumë vitesh.

Përcaktimi i opsionit të preferuar

Në përfundim të analizës krahasimore, opsioni i preferuar është miratimi i një ligji të ri të posaçëm, pasi ky opsion është proporcional me madhësinë dhe kompleksitetin e problematikës, siguron qartësi ligjore dhe krijon instrumentet e nevojshme për përfundimin efektiv të proceseve të likuidimit, administrimin racional të aseteve dhe reduktimin e riskut fiskal që rrjedh nga ekzistenca e zgjatur e shoqërive jofunksionale.


	ANALIZA E NDIKIMEVE
Cilat janë ndikimet e opsionit të preferuar? Kjo duhet të përfshijë ndikimet me vlerë monetare të përcaktuar dhe ndikimet pa vlerë monetare të përcaktuar mbi buxhetin dhe bizneset.

Opsioni 3 pritet të ketë ndikimet si më poshtë: 
Nga pikëpamja ekonomike, projektligji pritet të ketë ndikim pozitiv përmes aktivizimit të një portofoli të konsiderueshëm pasurish shtetërore që aktualisht mbeten të pashfrytëzuara. Mbyllja përfundimtare e shoqërive dhe krijimi i mekanizmave për disponimin e aseteve do të mundësojë shitjen, transferimin ose përdorimin e tyre për mbulimin e këtyre detyrimeve dhe për gjenerimin e të ardhurave për buxhetin e shtetit. 
Nga aspekti social, projektligji kontribuon në rritjen e sigurisë juridike për punonjësit, ish-punonjësit dhe palët e treta, duke garantuar trajtimin e detyrimeve reale sipas rendit ligjor dhe duke shmangur pasigurinë që lidhet me ekzistencën e zgjatur të shoqërive në likuidim. 
Në aspektin financiar, ndikimi i projektligjit vlerësohet pozitiv në periudhë afatmesme dhe afatgjatë. Analiza e shoqërive në likuidim tregon se një pjesë shumë e madhe e detyrimeve të raportuara janë të parashkruara dhe nuk përbëjnë detyrim real financiar. Krijimi i bazës ligjore për klasifikimin dhe fshirjen e këtyre detyrimeve do të rrisë transparencën fiskale dhe do të reduktojë riskun fiskal të lidhur me pasiguritë mbi borxhet historike. Njëkohësisht, mundësia e shlyerjes së detyrimeve reale përmes disponimit të aseteve minimizon nevojën për mbështetje direkte nga buxheti i shtetit dhe krijon potencial për të ardhura shtesë.
Nga këndvështrimi institucional dhe administrativ, projektligji pritet të sjellë reduktim të barrës administrative për institucionet përgjegjëse për administrimin e shoqërive në likuidim, duke shmangur kostot e mirëmbajtjes së subjekteve pa aktivitet dhe duke përmirësuar koordinimin ndërinstitucional. Centralizimi i procesit të administrimit të aseteve dhe detyrimeve rrit transparencën dhe eficiencën, duke krijuar një model më të qëndrueshëm të menaxhimit të proceseve të likuidimit.
Ndikimet mbi buxhetin e shtetit konsiston në nevojën për sigurimin e një fondi fillestar nga buxheti i shtetit për kapitalin themeltar të shoqërisë shtetërore pasuese, në përputhje me parashikimet e projektligjit. Përveç këtij financimi fillestar, zbatimi i ligjit mund të shoqërohet me kosto administrative që lidhen me proceset e inventarizimit, vlerësimit dhe administrimit të aseteve dhe detyrimeve të transferuara. Megjithatë, në një perspektivë afatmesme, këto kosto pritet të kompensohen pjesërisht nga të ardhurat që rrjedhin nga administrimi dhe disponimi i aseteve, si dhe nga reduktimi i detyrimeve dhe kostove administrative të lidhura me vijimin e proceseve të likuidimit.

	ARSYETIMI I OPSIONIT TË PREFERUAR
Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston dhe përfitimin me vlerë të përcaktuar monetare.
Adresimi i problematikave që lidhen me zgjatjen shumëvjeçare të proceseve të likuidimit, administrimin joefikas të detyrimeve dhe aseteve të shoqërive tregtare shtetërore arrihet përmes zgjedhjes së Opsionit 3 - miratimi i një ligji të ri të posaçëm për mbylljen e shoqërive tregtare me kapital shtetëror në likuidim. Ky opsion konsiderohet alternativa më e përshtatshme dhe proporcionale, pasi ofron një zgjidhje të plotë dhe të qëndrueshme për problematikat ekzistuese.
Nga pikëpamja e teknikës legjislative, opsioni i miratimit të një ligji të ri është më i përshtatshëm sesa ndërhyrjet në legjislacionin ekzistues, pasi problematika e shoqërive shtetërore në likuidim kërkon rregullim të posaçëm për të adresuar kompleksitetin e çështjeve që lidhen me trajtimin e detyrimeve të parashkruara, transferimin e aseteve dhe mbylljen përfundimtare të shoqërive.
Në mënyrë më të detajuar, përzgjedhja e Opsionit 3 do të ndikojë në:
· Krijimin e një kuadri të posaçëm dhe të konsoliduar për mbylljen e shoqërive tregtare shtetërore në likuidim, duke përcaktuar procedura të qarta për inventarizimin e detyrimeve, klasifikimin e tyre, trajtimin e detyrimeve reale dhe fshirjen e borxheve të parashkruara ose të pajustifikuara.
· Administrimin më efikas dhe aktivizimin ekonomik të pasurive shtetërore, përmes krijimit të mekanizmave për transferimin, shitjen ose përdorimin e aseteve që aktualisht mbeten të pashfrytëzuara, duke reduktuar amortizimin dhe duke krijuar potencial për gjenerimin e të ardhurave.
· Garantimin e trajtimit të drejtë dhe të sigurt të kreditorëve dhe punonjësve, përmes përcaktimit të rendit ligjor të shlyerjes së detyrimeve reale dhe sigurimit të vazhdimësisë juridike të marrëdhënieve ekzistuese.
· Reduktimin e riskut fiskal dhe rritjen e transparencës mbi detyrimet e trashëguara, duke krijuar bazë ligjore për identifikimin dhe eliminimin e detyrimeve të parashkruara, të cilat në shumicën e shoqërive përbëjnë një pjesë dominuese të borxhit të raportuar.
· Përmirësimin e qeverisjes së portofolit të shoqërive tregtare shtetërore, duke eliminuar subjektet jofunksionale dhe duke krijuar një model më të qëndrueshëm administrimi për asetet dhe detyrimet e mbetura.
Nga këndvështrimi financiar, projektligji parashikon një ndikim fillestar mbi buxhetin e shtetit që lidhet me sigurimin e kapitalit themeltar për krijimin e shoqërisë shtetërore pasuese. Niveli i kapitalit fillestar, mënyra e financimit dhe çdo kosto tjetër e lidhur me funksionimin e shoqërisë përcaktohen me vendim të Këshillit të Ministrave, në përputhje me parashikimet e projektligjit.
Përveç këtij financimi fillestar, zbatimi i projektligjit mund të shoqërohet me kosto administrative që lidhen me proceset e inventarizimit, vlerësimit dhe administrimit të aseteve dhe detyrimeve të transferuara, të cilat vlerësohen të kufizuara në raport me përfitimet e pritshme në afatmesëm dhe afatgjatë.
Në përfundim, Opsioni 3 përfaqëson alternativën më efektive dhe proporcionale, pasi garanton një zgjidhje të plotë dhe të qëndrueshme për problematikat e identifikuara, redukton riskun fiskal dhe krijon përfitime ekonomike dhe institucionale afatgjata për shtetin dhe interesin publik.

	

	
KONSULTIMI
Jepni një përmbledhje të çdo konsultimi të kryer (me kë dhe si jeni konsultuar?), çfarë pikëpamjesh janë shprehur, si janë trajtuar ato, domethënë çfarë ndryshimesh janë pranuar dhe çfarë janë refuzuar dhe arsyet pse?)

Projektligji është publikuar për konsultim publik në platformën e konsultimit publik në periudhën 29.01.2026 – 26.02.2026. Gjatë kësaj periudhe nuk janë regjistruar komente në platformën elektronike.
Në kuadër të procesit të konsultimit janë administruar komente të përcjella përmes postës elektronike nga Shoqata e Investitorëve të Huaj në Shqipëri (FIAA), në të cilat theksohet se nisma për përmbylljen e proceseve të likuidimit dhe centralizimin e administrimit të aseteve dhe detyrimeve vlerësohet pozitivisht. Njëkohësisht, është kërkuar garantimi i sigurisë juridike dhe trajtimit të barabartë për kreditorët privatë dhe palët kontraktore, duke nënvizuar nevojën që transferimi i të drejtave dhe detyrimeve te shoqëria pasuese të mos ndikojë në zbatueshmërinë e kërkesave ekzistuese, të sigurohet transparencë në verifikimin dhe shlyerjen e detyrimeve të papaguara, si dhe të garantohet vazhdimësia e marrëdhënieve kontraktore ekzistuese.
Në trajtimin e këtyre komenteve sqarojmë se projektligji parashikon pasueshmërinë juridike të shoqërisë së krijuar në marrëdhëniet ekzistuese, pa ndryshuar përmbajtjen e tyre, duke garantuar ruajtjen e të drejtave të kreditorëve dhe respektimin e radhës së përparësisë sipas legjislacionit në fuqi. Gjithashtu, projektligji parashikon inventarizimin e plotë ekonomik, financiar dhe ligjor të aseteve dhe detyrimeve, duke kontribuar në rritjen e transparencës së procesit.
Komentet janë konsideruar të reflektuara në mekanizmat e parashikuar nga projektligji dhe nuk kanë sjellë nevojën për ndryshime të posaçme në tekstin normativ.


	ZBATIMI DHE MONITORIMI
Si do të organizohen zbatimi dhe monitorimi?
Zbatimi i opsionit të preferuar do të realizohet përmes institucioneve përgjegjëse për administrimin e pronës shtetërore, mbikëqyrjen e shoqërive tregtare me kapital shtetëror dhe përfundimin e proceseve të likuidimit, në përputhje me kompetencat e tyre ligjore dhe institucionale.
Institucionet kryesore të përfshira në zbatimin e projektligjit janë:
▪ Ministria përgjegjëse për ekonominë, në cilësinë e aksionarit shtetëror që zotëron aksione në shoqëritë e saj, dhe institucionit që koordinon politikën e administrimit të shoqërive shtetërore në likuidim, duke mbikëqyrur procesin e inventarizimit të aseteve dhe detyrimeve, si dhe hartimin e akteve nënligjore të nevojshme për zbatimin e ligjit;
▪ Likuidatorët e shoqërive në likuidim, të cilët do të jenë përgjegjës për identifikimin, inventarizimin dhe klasifikimin e detyrimeve, përgatitjen e listës së aseteve dhe raportit përfundimtar të likuidimit;
▪ Subjekti shtetëror pasues i parashikuar nga ligji, i cili do të marrë në administrim asetet dhe detyrimet e mbetura, do të sigurojë trajtimin e tyre dhe do të mundësojë disponimin ose përdorimin e pasurive në funksion të interesit publik;
▪ Qendra Kombëtare e Biznesit (QKB), e cila do të kryejë çregjistrimin përfundimtar të shoqërive pas përfundimit të procedurave të likuidimit dhe verifikimit të dokumentacionit përkatës;
▪ Agjencia Shtetërore e Kadastrës (ASHK) dhe institucione të tjera përkatëse, të cilat do të mbështesin procesin e regjistrimit dhe transferimit të pasurive të paluajtshme, si dhe zgjidhjen e problematikave pronësore që pengojnë disponimin e aseteve.
Zbatimi i ligjit do të shoqërohet me hartimin dhe miratimin e akteve nënligjore që do të përcaktojnë procedurat e detajuara për inventarizimin e detyrimeve, rendin e shlyerjes së tyre, mënyrën e transferimit dhe administrimit të aseteve, si dhe afatet për përfundimin e proceseve të likuidimit.
Monitorimi i zbatimit do të realizohet nga ministria përgjegjëse për ekonominë, në bashkëpunim me institucionet e përfshira në proces, përmes:
· ndjekjes periodike të progresit të inventarizimit të detyrimeve dhe aseteve;
· vlerësimit të ecurisë së procesit të shlyerjes së detyrimeve reale dhe trajtimit të detyrimeve të parashkruara;
· monitorimit të disponimit dhe përdorimit të aseteve të transferuara;
· verifikimit të përmbushjes së afateve për përfundimin e likuidimit dhe çregjistrimin e shoqërive.
Për më tepër, do të krijohen mekanizma raportimi periodik nga likuidatorët dhe subjekti pasues, me qëllim garantimin e transparencës, identifikimin në kohë të problematikave dhe ndërmarrjen e masave korrigjuese të nevojshme për përfundimin efektiv të procesi




PJESA 2: BAZA KRYESORE E ANALIZËS DHE E PROVAVE
Historik 
· [bookmark: _Toc506919732]Jepni kontekstin e politikës
Procesi i administrimit dhe përfundimit të likuidimit të shoqërive tregtare me kapital shtetëror rregullohet aktualisht nga legjislacioni i përgjithshëm për shoqëritë tregtare, aktet për administrimin e pronës shtetërore dhe dispozitat që lidhen me procedurat e likuidimit dhe çregjistrimit të subjekteve. 
Në përputhje me kuadrin ligjor në fuqi, vendimi për kalimin e një shoqërie tregtare në likuidim merret nga organi kompetent i saj, përkatësisht nga asambleja e përgjithshme e aksionarëve ose ortakëve. Në rastin e shoqërive me kapital shtetëror, ky vendim merret nga ministri që ushtron të drejtat e pronarit, në cilësinë e përfaqësuesit të aksionarit shtet.
Me marrjen e vendimit për likuidim caktohet likuidatori (administratori i posaçëm i procesit të likuidimit), i cili emërohet nga Asambleja e Përgjithshme dhe është përgjegjës për administrimin dhe ndjekjen e të gjithë procedurës së likuidimit, në përputhje me ligjin nr. 9901, datë 14.4.2008 “Për tregtarët dhe shoqëritë tregtare”.
Likuidatori ka për detyrë të përfundojë të gjitha veprimet e mbetura të shoqërisë, të kryejë inventarizimin e aseteve dhe detyrimeve, të administrojë pasuritë e saj, të mbledhë kreditë e paarkëtuara, të trajtojë pretendimet e kreditorëve dhe të realizojë shitjen e pasurive të shoqërisë. Shlyerja e kreditorëve bëhet duke respektuar radhën e përparësisë së përcaktuar në nenin 605 të Kodit Civil. Pas shlyerjes së të gjitha detyrimeve, aktivet e mbetura u shpërndahen aksionarëve ose ortakëve sipas pjesëmarrjes së tyre në kapital.
Në përfundim të procedurave, likuidatori përgatit raportin përfundimtar të likuidimit, i cili miratohet nga organi kompetent i shoqërisë. Pas këtij miratimi, likuidatori njofton Qendrën Kombëtare të Biznesit për përfundimin e procedurës së likuidimit dhe kërkon çregjistrimin e shoqërisë, në përputhje me ligjin nr. 9723, datë 3.5.2007 “Për regjistrimin e biznesit”.
Gjatë viteve, një numër i konsiderueshëm shoqërish me kapital shtetëror kanë kaluar në status likuidimi si rezultat i ndërprerjes së aktivitetit ekonomik, ristrukturimeve sektoriale, privatizimeve të pjesshme ose mungesës së qëndrueshmërisë financiare. Megjithëse qëllimi i likuidimit është përfundimi i veprimtarisë së shoqërisë, shlyerja e detyrimeve dhe çregjistrimi i saj, në praktikë këto procese janë zgjatur për periudha shumë të gjata kohore.
Një pjesë e këtyre shoqërive nuk ushtrojnë aktivitet ekonomik prej shumë vitesh, por vijojnë të ekzistojnë juridikisht për shkak të detyrimeve historike, problematikave pronësore dhe mungesës së mekanizmave efektivë për inventarizimin dhe disponimin e aseteve. Në këtë kontekst, statusi “në likuidim” është shndërruar në një gjendje të zgjatur dhe jo funksionale, duke krijuar një portofol shoqërish pasive që administrojnë pasuri publike me potencial ekonomik, por të pashfrytëzuara.
Njëkohësisht, këto shoqëri mbartin detyrime historike të paqarta, një pjesë e të cilave janë të parashkruara, duke krijuar pasiguri fiskale dhe vështirësi në përfundimin e procedurave të likuidimit. Kjo situatë ka nxjerrë në pah nevojën për një ndërhyrje të posaçme, e cila të mundësojë përfundimin e proceseve të likuidimit, trajtimin e detyrimeve reale dhe administrimin efektiv të aseteve.
Problemi në shqyrtim
· Përshkruani natyrën e problemit.
· Identifikoni shkaqet e problemit.
· Përshkruani shtrirjen e problemit.
· Identifikoni grupet e prekura nga ky problem - qeveria / biznesi / shoqëria civile / qytetarët.
· Vlerësoni nëse problemi mund të trajtohet ose jo përmes një ndryshimi të politikave.

Problemi në shqyrtim lidhet me vijimin për periudha shumë të gjata të proceseve të likuidimit të një numri shoqërish tregtare me kapital shtetëror, të cilat nuk zhvillojnë më aktivitet ekonomik, por vijojnë të mbeten aktive nga pikëpamja juridike. Si rrjedhojë, këto shoqëri nuk arrijnë të përfundojnë procedurat e likuidimit dhe të çregjistrohen nga Qendra Kombëtare e Biznesit.

Kjo situatë kufizon gjithashtu mundësinë e përdorimit dhe aktivizimit ekonomik të aseteve shtetërore të këtyre shoqërive, të cilat mbeten për periudha të gjata të pashfrytëzuara dhe të ekspozuara ndaj amortizimit, duke krijuar kosto oportune për ekonominë dhe interesin publik.

Kjo situatë është krijuar si rezultat i disa faktorëve kryesorë që kanë penguar përfundimin normal të procedurave të likuidimit, ndër të cilët përfshihen:
· mungesa e inventarizimit të plotë dhe të standardizuar të aseteve, që vështirëson identifikimin, vlerësimin dhe disponimin e tyre;
· problematika në regjistrimin pronësor dhe në dokumentacionin e titujve të pronësisë, të cilat kufizojnë transferimin, shitjen ose përdorimin e pasurive;
· ekzistenca e detyrimeve historike të paqarta, të parashkruara ose të pambështetura në dokumentacion të plotë, që krijojnë pasiguri në bilancet e shoqërive dhe pengojnë mbylljen e likuidimit;
· shpërndarja e përgjegjësive institucionale dhe koordinimi i pamjaftueshëm ndërmjet aktorëve përgjegjës për ndjekjen e proceseve;



Shtrirja e problemit ndikon drejtpërdrejt në administrimin e pronës shtetërore, transparencën fiskale dhe mundësinë për aktivizimin ekonomik të pasurive publike.
Grupet e prekura nga kjo situatë janë:
· institucionet publike që administrojnë kapitalin dhe pronën shtetërore;
· kreditorët dhe palët e treta që kanë marrëdhënie juridike me shoqëritë në likuidim;
· punonjësit dhe ish-punonjësit me pretendime të mbartura;
· ekonomia dhe publiku, për shkak të kufizimit të përdorimit të aseteve me potencial zhvillimor.
Problemi nuk mund të trajtohet në mënyrë efektive vetëm përmes kuadrit ekzistues ligjor, pasi ligji nr. 9901, datë 14.04.2008, “Për tregtarët dhe shoqëritë tregtare”, ka fushë veprimi të përgjithshme dhe rregullon në mënyrë të njëjtë subjektet private dhe ato me kapital shtetëror. Për këtë arsye, ai nuk parashikon mekanizma të posaçëm për trajtimin e specifikave që lidhen me shoqëritë tregtare shtetërore në likuidim, veçanërisht në drejtim të administrimit të aseteve publike, trajtimit të detyrimeve dhe përmbylljes së koordinuar të proceseve të likuidimit, duke krijuar nevojën për një ndërhyrje të posaçme ligjore.
Arsyeja e ndërhyrjes
· Shpjegoni pse qeveria planifikon të ndërhyjë dhe pse është e nevojshme.
· Shpjegoni se çfarë shpreson të trajtojë qeveria nëpërmjet kësaj ndërhyrjeje.
· Identifikoni shkallën e ndërhyrjes së qeverisë që nevojitet për të trajtuar problemin.
· Shpjegoni se si i mbështet kjo ndërhyrje objektivat e nivelit të lartë të qeverisë.
· Rendisni punën ekzistuese që është realizuar tashmë.

Ndërhyrja e qeverisë konsiderohet e nevojshme për të adresuar situatën e krijuar ndër vite, ku procesi i likuidimit nuk ka arritur të përmbushë funksionin e tij përfundimtar dhe një numër shoqërish me kapital shtetëror vijojnë të ekzistojnë juridikisht pa zhvilluar aktivitet ekonomik real.
Nëpërmjet kësaj ndërhyrjeje synohet:
· përfundimi i proceseve të likuidimit dhe çregjistrimi i shoqërive jofunksionale;
· klasifikimi dhe trajtimi i detyrimeve reale, si dhe evidentimi i detyrimeve të parashkruara ose të pambështetura në dokumentacion;
· krijimi i mekanizmave për administrimin dhe disponimin efektiv të aseteve;
· reduktimi i riskut fiskal dhe përmirësimi i transparencës në pasqyrimin e aseteve dhe detyrimeve;
· përmirësimi i qeverisjes së portofolit të ndërmarrjeve shtetërore dhe reduktimi i barrës administrative për institucionet përgjegjëse.
Shkalla e ndërhyrjes kërkon një kuadër ligjor të posaçëm që të rregullojë në mënyrë të integruar: (i) përfundimin e proceseve të likuidimit për shoqëritë tregtare me kapital shtetëror që mbeten për periudha të gjata në këtë status, (ii) administrimin dhe trajtimin e aseteve të tyre, përfshirë inventarizimin, vlerësimin dhe disponimin sipas rastit, si dhe (iii) shlyerjen e detyrimeve dhe mbylljen e marrëdhënieve juridike me kreditorët dhe institucionet publike.
Kjo ndërhyrje mbështet objektivat e qeverisë për rritjen e eficiencës në administrimin e pronës shtetërore, kufizimin e ekspozimit ndaj risqeve fiskale dhe aktivizimin ekonomik të aseteve publike me potencial zhvillimor. Gjithashtu, ajo synon të krijojë qartësi procedurale dhe standardizim në trajtimin e proceseve të likuidimit, duke reduktuar pasigurinë juridike dhe kostot administrative të lidhura me vijimin e tyre.
Në këtë kontekst, nisma synon të forcojë qeverisjen dhe llogaridhënien në administrimin e shoqërive shtetërore në likuidim, të vendosë mekanizma të unifikuar për menaxhimin e aseteve dhe detyrimeve, si dhe të krijojë kushtet për përdorimin produktiv të pasurive publike në përputhje me interesin publik.
Në përputhje me kuadrin ligjor në fuqi, vendimi për kalimin e një shoqërie tregtare në likuidim merret nga organi kompetent i saj, përkatësisht nga asambleja e përgjithshme e aksionarëve ose ortakëve. Në rastin e shoqërive me kapital shtetëror, ky vendim merret nga ministri që ushtron të drejtat e pronarit, në cilësinë e përfaqësuesit të aksionarit shtet.
Me marrjen e vendimit për likuidim caktohet likuidatori (administratori i posaçëm i procesit të likuidimit), i cili emërohet nga Asambleja e Përgjithshme dhe është përgjegjës për administrimin dhe ndjekjen e të gjithë procedurës së likuidimit, në përputhje me ligjin nr. 9901, datë 14.4.2008 “Për tregtarët dhe shoqëritë tregtare”.
Likuidatori ka për detyrë të përfundojë të gjitha veprimet e mbetura të shoqërisë, të kryejë inventarizimin e aseteve dhe detyrimeve, të administrojë pasuritë e saj, të mbledhë kreditë e paarkëtuara, të trajtojë pretendimet e kreditorëve dhe të realizojë shitjen e pasurive të shoqërisë. Shlyerja e kreditorëve bëhet duke respektuar radhën e përparësisë së përcaktuar në nenin 605 të Kodit Civil. Pas shlyerjes së të gjitha detyrimeve, aktivet e mbetura u shpërndahen aksionarëve ose ortakëve sipas pjesëmarrjes së tyre në kapital.
Në përfundim të procedurave, likuidatori përgatit raportin përfundimtar të likuidimit, i cili miratohet nga organi kompetent i shoqërisë. Pas këtij miratimi, likuidatori njofton Qendrën Kombëtare të Biznesit për përfundimin e procedurës së likuidimit dhe kërkon çregjistrimin e shoqërisë, në përputhje me ligjin nr. 9723, datë 3.5.2007 “Për regjistrimin e biznesit”.
Puna ekzistuese në mbështetje të kësaj ndërhyrjeje përfshin grumbullimin dhe analizimin e të dhënave mbi gjendjen juridike dhe financiare të shoqërive në likuidim, identifikimin e aseteve dhe detyrimeve të tyre, si dhe evidentimin e pengesave praktike që kanë kufizuar përfundimin e proceseve. Këto elemente shërbejnë si bazë për projektimin e një mekanizmi ligjor të zbatueshëm dhe të njëtrajtshëm.
Gjatë viteve janë ndërmarrë disa masa administrative dhe organizative për ndjekjen dhe përshpejtimin e proceseve të likuidimit të shoqërive tregtare me kapital shtetëror. Këto masa kanë përfshirë monitorimin e vazhdueshëm të proceseve të likuidimit nga institucionet përgjegjëse, raportimin periodik mbi gjendjen e aseteve dhe detyrimeve të shoqërive në likuidim, si dhe ndjekjen e procedurave për përfundimin e likuidimit në përputhje me kuadrin ligjor në fuqi.
Në këtë kuadër, janë ndërmarrë edhe masa konkrete nga Asambleja e Përgjithshme për reduktimin e kostove administrative të proceseve të likuidimit. Një ndër masat kryesore ka qenë bashkimi me përthithje i disa shoqërive në likuidim, konkretisht bashkimi i 12 shoqërive në dy shoqëri përthithëse, me qëllim racionalizimin e strukturave administrative dhe reduktimin e shpenzimeve të lidhura me administrimin paralel të proceseve të likuidimit. Si rezultat i kësaj mase është arritur një ulje e ndjeshme e kostove administrative.
Megjithatë, pavarësisht këtyre përpjekjeve, masat e ndërmarra nuk kanë qenë të mjaftueshme për të adresuar në mënyrë të plotë problematikat strukturore që lidhen me detyrimet historike, çështjet pronësore, mungesën e inventarizimit të plotë të aseteve dhe vështirësitë në administrimin dhe disponimin e tyre. Për pasojë, një numër i konsiderueshëm shoqërish vijojnë të mbeten në proces likuidimi për periudha shumë të gjata kohore.
[bookmark: _Toc506919735]Objektivi i politikës
· Vendosni objektiva që korrespondojnë me problemin dhe shkaqet e tij.
· Sigurohuni që objektivat janë specifikë, të matshëm, të arritshëm, realë dhe në kohë.
Nëpërmjet kësaj nisme synohet adresimi i problematikave strukturore që lidhen me zgjatjen e proceseve të likuidimit për shoqëritë tregtare me kapital shtetëror që ndodhen aktualisht në këtë status.
Objektivat e politikës janë formuluar në mënyrë specifike, të matshme, të arritshme dhe të lidhura me kohën, si më poshtë:
7. Krijimi i një kuadri të posaçëm ligjor për përfundimin e proceseve të likuidimit të shoqërive tregtare me kapital shtetëror, duke unifikuar procedurat për inventarizimin e aseteve, trajtimin e detyrimeve dhe mbylljen përfundimtare të shoqërive, brenda vitit 2026.
8. Reduktimi i kohëzgjatjes së proceseve të likuidimit, përmes vendosjes së afateve procedurale të qarta dhe mekanizmave të monitorimit dhe kontrollit institucional. Në veçanti, nisma synon përfundimin e procedurave të mbylljes dhe çregjistrimit të shoqërive ekzistuese në likuidim brenda një afati prej 6 muajsh nga miratimi i akteve nënligjore, duke shmangur zvarritjen shumëvjeçare të proceseve të likuidimit. 
Tregues: ≥ 100% e shoqërive të çregjistruara brenda 6 muajve.
9. Reduktimi i riskut fiskal për buxhetin e shtetit. Reduktimi i riskut fiskal përmes identifikimit dhe trajtimit të detyrimeve të mbetura dhe shmangies së krijimit të detyrimeve të reja, brenda 6–12 muajve nga hyrja në fuqi e ligjit.
Tregues: ≥ 80% e detyrimeve të inventarizuara dhe të klasifikuara.
10. Përmirësimi i administrimit dhe përdorimit të aseteve shtetërore të mbetura nga shoqëritë në likuidim, si rezultat i përfundimit të proceseve të likuidimit dhe transferimit të tyre tek subjekti shtetëror pasues, me qëllim shmangien e amortizimit dhe mundësimin e përdorimit të tyre në funksion ekonomik ose publik. 
Afati: në vijim të miratimit të akteve nënligjore dhe funksionalizimit të subjektit shtetëror pasues.
Tregues matës:
· përqindja e aseteve të transferuara në administrim tek subjekti pasues;
· numri i aseteve të marra në administrim dhe të vendosura në përdorim.
11. Përmirësimi i cilësisë së informacionit financiar dhe juridik për shoqëritë në likuidim, përmes vendosjes së detyrimeve për raportim periodik dhe auditim sipas rastit.
Afati: brenda 6 muajve nga miratimi i akteve nënligjore.
Tregues matës:
· ≥ 90% e shoqërive me informacion të plotë financiar dhe juridik.
12. Krijimi dhe funksionalizimi i shoqërisë shtetërore pasuese për administrimin e proceseve të likuidimit, me qëllim rritjen e eficiencës dhe përmirësimin e koordinimit institucional.
         Afati: brenda 6 muajve nga miratimi i akteve nënligjore.
         Tregues matës: 
· krijimi dhe funksionalizimi i shoqërisë shtetërore pasuese;
· numri i shoqërive të përfshira në administrimin e saj.
Lehtësimi i zgjidhjes së marrëdhënieve me kreditorët, përmes procedurave të qarta për shlyerjen e detyrimeve dhe mbylljen e pretendimeve të hapura.
Afati: brenda 6–12 muajve nga momenti i realizimit të të ardhurave nga shitja e aseteve.
Tregues matës:
· përqindja e detyrimeve të shlyera ndaj totalit të detyrimeve të verifikuara;
· përqindja e pretendimeve të mbyllura ndaj totalit të pretendimeve;
· ulja e numrit të çështjeve të hapura me kreditorët.
Si përfundim, arritja e këtyre objektivave pritet të kontribuojë në një administrim më efikas të pronës shtetërore, në reduktimin e pasigurive juridike dhe financiare, si dhe në krijimin e kushteve për përdorimin produktiv të aseteve publike.
Projektligji synon përfundimin e proceseve të likuidimit për shoqëritë tregtare me kapital shtetëror që ndodhen aktualisht në këtë status, ndërkohë që për shoqëritë që mund të kalojnë në likuidim në të ardhmen do të vijojë të zbatohet kuadri i përgjithshëm ligjor në fuqi.
Në të njëjtën kohë, përmes qasjes së propozuar për administrimin dhe ndjekjen e këtyre proceseve, projektligji pritet të shërbejë si një shembull praktik për përmirësimin e menaxhimit dhe raportimit të proceseve të likuidimit, duke kontribuar në reduktimin e rrezikut të zvarritjes së tyre dhe të krijimit të situatave të ngjashme në të ardhmen.
Përshkrimi i opsioneve të shqyrtuara
· Përshkruani opsionin e status quo-së. 
· Identifikoni dhe përshkruani të gjitha opsionet e politikave që keni marrë parasysh.
· Shpjegoni se si janë zgjedhur opsionet e renditura.

Në funksion të adresimit të problematikave që lidhen me vijimin për periudha të gjata të proceseve të likuidimit të shoqërive tregtare me kapital shtetëror që ndodhen aktualisht në proces likuidimi, administrimin joefikas të aseteve dhe pasigurinë mbi detyrimet historike, janë shqyrtuar opsionet e mëposhtme të politikave:
Opsioni 0 – Ruajtja e status quo-së
Ky opsion parashikon vijimin e situatës ekzistuese, ku proceset e likuidimit të shoqërive tregtare me kapital shtetëror që ndodhen aktualisht në proces likuidimi vijojnë të rregullohen nga legjislacioni i përgjithshëm për shoqëritë tregtare dhe nga praktikat administrative aktuale.
Përfitimet:
· nuk krijohen kosto të drejtpërdrejta shtesë për buxhetin e shtetit;
· shmanget ndërhyrja legjislative dhe kostot tranzitore.
Kufizimet:
· proceset e likuidimit për këto shoqëri mbeten të vështira për t’u përfunduar;
· statusi juridik dhe ekonomik i një pjese të aseteve të këtyre shoqërive vijon të jetë i paqartë;
· asetet publike të lidhura me këto shoqëri vijojnë të mbeten të pashfrytëzuara ose me përdorim joefikas.
Megjithëse ky opsion nuk krijon kosto të drejtpërdrejta buxhetore, ai gjeneron kosto indirekte në formën e barrës administrative të vazhdueshme, ekspozimit ndaj risqeve fiskale dhe humbjes së potencialit ekonomik të aseteve. Për rrjedhojë, opsioni i status quo-së nuk adreson në mënyrë efektive problematikat e identifikuara.
Opsioni 1 (jo rregullator) – Përmirësime administrative dhe koordinim institucional
Ky opsion parashikon ndërhyrje pa karakter legjislativ, duke u fokusuar në përmirësimin e praktikave administrative, rritjen e koordinimit ndërinstitucional dhe forcimin e raportimit nga likuidatorët dhe institucionet përgjegjëse.
Masat e mundshme përfshijnë hartimin e udhëzimeve administrative, krijimin e databazave informuese, përmirësimin e raportimit periodik dhe rritjen e koordinimit ndërinstitucional.
Përfitimet:
· fleksibilitet në zbatim dhe kosto të kufizuara;
· përmirësim i praktikave administrative dhe i shkëmbimit të informacionit.
Kufizimet:
· mungesa e një baze ligjore të posaçme për trajtimin e integruar të detyrimeve dhe aseteve të shoqërive tregtare me kapital shtetëror aktualisht në proces likuidimi
· pamundësia për krijimin e një mekanizmi të centralizuar për përfundimin e proceseve të likuidimit për këtë kategori shoqërish;
· vijimi i pasigurive juridike dhe institucionale të shoqërive shtetërore aktualisht në proces likuidimi.
Për rrjedhojë, ky opsion konsiderohet i pamjaftueshëm për arritjen e objektivave të politikës.
Opsioni 2 (rregullator) – Ndryshime të pjesshme në legjislacionin ekzistues
Ky opsion parashikon amendimin e ligjit nr. 9901, datë 14.04.2008, “Për tregtarët dhe shoqëritë tregtare”, të ndryshuar, me qëllim adresimin e disa problematikave që lidhen me shoqëritë tregtare me kapital shtetëror aktualisht në proces likuidimi.
Përfitimet:
· mundësi ndërhyrjeje më të shpejtë;
· fleksibilitet për korrigjimin e dispozitave problematike.
Kufizimet:
· nevoja për ndryshime të shumta dhe të thella në disa akte ligjore;
· rreziku i krijimit të paqartësive juridike dhe fragmentimit të mëtejshëm të kuadrit ligjor;
· pamundësia për të krijuar një zgjidhje të posaçme dhe të qëndrueshme vetëm për shoqëritë tregtare me kapital shtetëror aktualisht në proces likuidimi..
Ligji nr. 9901/2008 “Për tregtarët dhe shoqëritë tregtare” përcakton rregullat e përgjithshme për procedurën e likuidimit për të gjitha shoqëritë tregtare, duke garantuar një kuadër të unifikuar juridik për përfundimin e aktivitetit të tyre. Megjithatë, ky ligj nuk është konceptuar për të adresuar në mënyrë të posaçme problematikat e akumuluara ndër vite në proceset e likuidimit të shoqërive tregtare me kapital shtetëror që ndodhen aktualisht në këtë status, të cilat lidhen kryesisht me trajtimin e detyrimeve historike, administrimin e aseteve shtetërore dhe koordinimin institucional ndërmjet aktorëve publikë të përfshirë. Gjithashtu, ligji për shoqëritë tregtare ka fushë veprimi të përgjithshme dhe përfshin edhe subjektet private, çka kufizon mundësinë e ndërhyrjes së synuar vetëm për shoqëritë shtetërore në likuidim. Për këtë arsye, ndërhyrja përmes amendimeve të tij do të kishte një efekt më të gjerë sesa problematika konkrete që synohet të adresohet. 
Në këtë kuptim, nisma ligjore e propozuar synon të adresojë në mënyrë të fokusuar dhe të përkohshme problematikat e evidentuara për këtë kategori shoqërish, pa ndërhyrë në kuadrin e përgjithshëm ligjor të shoqërive tregtare dhe procedurave të likuidimit, i cili vijon të zbatohet për të gjitha subjektet e tjera sipas ligjit nr. 9901/2008. Për rrjedhojë, ky opsion nuk konsiderohet zgjidhje optimale. 
Opsioni 3 (opsioni i preferuar) - Miratimi i një ligji të ri të posaçëm për mbylljen e shoqërive tregtare shtetërore në likuidim

Ky opsion parashikon miratimin e një kuadri të ri ligjor të dedikuar për mbylljen e shoqërive tregtare me kapital shtetëror që ndodhen aktualisht në proces likuidimi. Objekti i këtij ligji kufizohet vetëm në këtë kategori shoqërish dhe nuk shtrihet mbi shoqëritë që mund t’i nënshtrohen procesit të likuidimit pas hyrjes së tij në fuqi, për të cilat do të vijojë të zbatohet kuadri i përgjithshëm ligjor në fuqi.
Në mënyrë më konkrete, projektligji parashikon kryerjen e një inventarizimi të plotë ekonomik, financiar dhe juridik të aseteve dhe detyrimeve të shoqërive në likuidim, si dhe klasifikimin dhe trajtimin e detyrimeve të mbetura, përfshirë detyrimet e prapambetura apo të parashkruara, me qëllim sistemimin e tyre në kontabilitet. Gjithashtu, parashikohet transferimi i aseteve dhe detyrimeve të këtyre shoqërive te një subjekt shtetëror pasues, i cili do të marrë në administrim dhe menaxhim këto elemente, duke mundësuar konsolidimin e tyre në një strukturë të vetme. Kjo qasje synon të përshpejtojë përfundimin e proceseve të likuidimit, të reduktojë kostot administrative të zgjatura dhe të mundësojë çregjistrimin përfundimtar të shoqërive në Qendrën Kombëtare të Biznesit, duke krijuar një mënyrë më efikase për mbylljen e këtyre proceseve dhe për administrimin e aseteve dhe detyrimeve të mbetura.
Përfitimet:
· adresim i drejtpërdrejtë i problematikave strukturore;
· rritje e sigurisë juridike dhe standardizimit procedural;
· krijimi i një mekanizmi institucional të qëndrueshëm;
· reduktim i risqeve fiskale dhe aktivizim i aseteve publike;
· përmirësim i koordinimit ndërinstitucional.
Kostot/kufizimet:
· nevoja për financim fillestar dhe kosto tranzitore administrative;
· kërkesa për akte nënligjore dhe koordinim në fazën e zbatimit.
Megjithatë, për shkak të qartësisë ligjore dhe integrimit procedural që ofron, ky opsion konsiderohet më i zbatueshëm dhe më efektiv.
Përcaktimi i opsionit të preferuar
Në përfundim të analizës krahasimore, opsioni i preferuar është miratimi i një ligji të posaçëm, pasi ky opsion është proporcional me kompleksitetin e problematikës së evidentuar për shoqëritë tregtare me kapital shtetëror që ndodhen aktualisht në proces likuidimi, siguron qartësi juridike dhe krijon instrumentet e nevojshme për përfundimin efektiv të proceseve të likuidimit, administrimin racional të aseteve dhe reduktimin e risqeve fiskale.
Vlerësimi i opsioneve/analizimi i ndikimeve
· Identifikoni se kush preket.
· Identifikoni llojet e ndikimeve për secilin grup të prekur; bëni dallimin midis ndikimeve të drejtpërdrejta dhe jo të drejtpërdrejta.
· Për ndikimet e drejtpërdrejta: 
· Përshkruani nga ana cilësore ndikimet e drejtpërdrejta mbi grupet e prekura.
· Analizoni nga ana sasiore ndikimet më të rëndësishme të drejtpërdrejta.
· Përcaktoni vlerën monetare të ndikimeve më të rëndësishme të drejtpërdrejta aty ku është e mundur (shih aneksin 1/a për tabelën që mund të përdorni).
· Analizoni ndikimin mbi ndërmarrjet e vogla dhe të mesme.
· Për ndikimet jo të drejtpërdrejta:
· Përshkruani nga ana cilësore ndikimet jo të drejtpërdrejta mbi grupet e prekura.
· Analizoni ndikimin mbi konkurrencën.
· Diskutoni kufizimin e analizës:
· Jepni supozimet në të cilat janë bazuar parashikimet dhe rreziqet, të cilave ato u nënshtrohen.
· Tregoni sa të forta, të pavarura dhe të rëndësishme janë provat që mbështesin supozimet.
· Tregoni se çfarë mund të pengojë realizimin e përfitimeve, të rrisë kostot ose të sjellë pasoja të papritura.
· Përmblidhni vlerësimin e opsioneve:
·  Paraqisni një pasqyrë përmbledhëse të të gjitha ndikimeve të opsioneve të analizuara.
· Shpjegoni se si ndikimet e të gjitha opsioneve të analizuara krahasohen me njëra-tjetrën.
· Paraqisni përllogaritjet më të mira të përgjithshme neto të ndikimit me vlerë monetare të përcaktuar për çdo opsion (shih aneksin 1/b për tabelën që mund të përdorni).
Grupet e prekura
Zbatimi i politikës prek kryesisht:
· institucionet publike përgjegjëse për administrimin e shoqërive me kapital shtetëror dhe pronës shtetërore;
· shoqëritë në likuidim dhe likuidatorët/strukturat e ngarkuara me administrimin e tyre;
· kreditorët, palët kontraktore dhe subjektet e treta të lidhura me shoqëritë në likuidim (p.sh. qiramarrës, blerës në procedura shitjeje, bashkëpronarë, profesionistë të angazhuar në procedura);
· njësitë e qeverisjes vendore dhe institucionet që administrojnë pasuri ose procese të lidhura me këto shoqëri (p.sh. ASHK, tatime, gjykata/permbarim, autoritete vendore);
· ekonominë dhe publikun në tërësi, përmes ndikimit mbi përdorimin e aseteve publike dhe transparencën fiskale.
Ndikimet e drejtpërdrejta (cilësore dhe, aty ku është e mundur, sasiore/monetare)
Ky vlerësim i ndikimeve i referohet shoqërive tregtare me kapital shtetëror që ndodhen aktualisht në proces likuidimi, ndërkohë që për rastet e ardhshme vijon të zbatohet ligji nr. 9901/2008, i ndryshuar.
Për qeverinë / sektorin publik
Opsioni i preferuar (miratimi i ligjit të posaçëm) pritet të sjellë ndikime të drejtpërdrejta në drejtim të: (i) përmirësimit të menaxhimit të portofolit të shoqërive në likuidim; (ii) unifikimit të praktikës së inventarizimit, raportimit dhe trajtimit të detyrimeve; (iii) reduktimit të barrës administrative afatgjatë; dhe (iv) uljes së ekspozimit ndaj risqeve fiskale që lidhen me detyrime të paadresuara, kosto gjyqësore/administrative dhe masa pasurore të paaktivizuara.
Nga këndvështrimi monetar, ndikimi i drejtpërdrejtë përfshin: koston fillestare të kapitalit themeltar për shoqërinë pasuese (niveli, mënyra e financimit dhe administrimit përcaktohen me VKM), si dhe kosto tranzitore administrative (inventarizim, vlerësim, koordinim, standardizim raportimi). Në afatmesëm, pritet reduktim i kostove operative që burojnë nga mbajtja formale e shoqërive joaktive dhe rritje e të ardhurave potenciale nga administrimi/disponimi i aseteve. Gjithashtu, krijimi i subjektit shtetëror pasues dhe strukturave të nevojshme për administrimin e aseteve dhe detyrimeve pritet të sjellë ndikime institucionale në drejtim të përmirësimit të koordinimit ndërmjet institucioneve përgjegjëse për administrimin e pronës shtetërore, monitorimin e proceseve të likuidimit dhe raportimin periodik mbi ecurinë e tyre. 
Për kreditorët dhe palët kontraktore
Vendosja e procedurave të qarta për inventarizimin, verifikimin dhe trajtimin e detyrimeve rrit parashikueshmërinë dhe ul kostot e transaksionit (kohë, shpenzime për verifikime të përsëritura, ndjekje administrative/gjyqësore). Ndikimi i drejtpërdrejtë konsiston edhe në qartësimin e subjektit pasues që zëvendëson shoqëritë e mbyllura në marrëdhëniet juridike, pa cenuar të drejtat e kreditorëve dhe rendin e përparësisë sipas legjislacionit në fuqi.
Për shoqëritë në likuidim dhe likuidatorët/strukturat përgjegjëse
Ndikimi i drejtpërdrejtë lidhet me standardizimin e detyrimeve për dokumentim, inventarizim, raportim dhe dorëzim dokumentacioni, si dhe me përcaktimin e qartë të pasojave organizative pas mbylljes (përfundimi i kompetencave dhe transferimi i përgjegjësive te subjekti pasues).
Zbatimi i projektligjit pritet të shoqërohet gjithashtu me vendosjen e procedurave të standardizuara për inventarizimin, dokumentimin dhe raportimin e aseteve dhe detyrimeve, si dhe me krijimin e mekanizmave të monitorimit dhe raportimit të ecurisë së proceseve të likuidimit nga institucionet përgjegjëse.
Për ekonominë dhe tregun
Zhbllokimi i aseteve publike të mbajtura në status likuidimi krijon potencial për përdorim produktiv (shitje, dhënie në përdorim, zhvillim/integrim në projekte), duke ndikuar pozitivisht në aktivitetin ekonomik. Në aspekt monetar, përfitimet e pritshme lidhen me rritjen e të ardhurave potenciale nga disponimi i aseteve dhe me uljen e kostove indirekte që burojnë nga mosfunksionimi i tyre.
Ndikimet jo të drejtpërdrejta (cilësore)
Ndikimet jo të drejtpërdrejta përfshijnë:
· përmirësim të qeverisjes së pronës shtetërore;
· rritje të transparencës, veçanërisht për shkak të standardizimit të inventarizimit/raportimit;
· përmirësim të klimës së investimeve përmes qartësimit të statusit juridik të aseteve;
· ulje të rrezikut të okupimit informal të pasurive për shkak të statusit të paqartë.
Kufizimet e analizës, supozimet dhe rreziqet
Analiza mbështetet në supozimin se: (i) institucionet përgjegjëse do të koordinohen në mënyrë efektive; (ii) inventarizimi dhe dokumentimi i aseteve/detyrimeve do të realizohet me cilësi të mjaftueshme; dhe (iii) aktet nënligjore (përfshirë VKM për organizimin, financimin dhe kapitalin fillestar të shoqërisë pasuese) do të miratohen brenda afateve të parashikuara..
Rreziqet kryesore lidhen me:
· kompleksitetin e çështjeve pronësore dhe mungesën e dokumentacionit tekniko-ligjor në disa raste;
· kohën e nevojshme për regjistrimet pronësore dhe harmonizimin e praktikës ndërinstitucionale;
· vështirësitë në verifikimin dhe klasifikimin e detyrimeve historike;
· mundësinë e vonesave në aktet zbatuese dhe në operacionet e transferimit.
Këto rreziqe mund të ndikojnë ritmin e realizimit të përfitimeve ose të rrisin kostot tranzitore; megjithatë konsiderohen të menaxhueshme përmes standardizimit të dokumentacionit, përcaktimit të qartë të përgjegjësive, afateve procedurale dhe mekanizmave të raportimit/kontrollit.
Në këtë fazë, vlerësimi sasior/monetar i plotë i kostove dhe përfitimeve nuk mund të realizohet në mënyrë gjithëpërfshirëse, për shkak të heterogjenitetit të shoqërive në likuidim dhe mungesës së të dhënave të standardizuara historike për të gjitha rastet. Për këtë arsye, analiza mbështetet kryesisht në vlerësim cilësor, në përputhje me parimin e proporcionalitetit dhe udhëzimet për RIA.
Përmbledhje e vlerësimit dhe krahasimit të opsioneve
· Opsioni 0 ruan kuadrin ekzistues dhe nuk adreson problematikat strukturore; kostot direkte janë minimale, por kostot indirekte (administrative, fiskale dhe oportune) vijojnë.
· Opsioni 1 përmirëson praktikën administrative dhe koordinimin, por pa bazë të posaçme ligjore mbetet i kufizuar dhe nuk garanton përmbyllje të qëndrueshme të proceseve.
· Opsioni 2 mundëson ndërhyrje të pjesshme, por kërkon ndryshime të shumta dhe rrezikon fragmentim/pasiguri juridike, duke qenë se legjislacioni ekzistues ka fushë veprimi të përgjithshme (përfshin edhe subjektet private).
· Opsioni 3 siguron zgjidhje të integruar dhe të qëndrueshme, me përfitim neto pozitiv në aspekt institucional, fiskal dhe ekonomik, pavarësisht kostove fillestare (përfshirë kapitalin themeltar dhe kostot tranzitore administrative), të cilat pritet të kompensohen në afatmesëm nga përmirësimi i menaxhimit dhe aktivizimi/disponimi i aseteve.
[bookmark: _Hlk506917230]Bizneset / individët (palët e treta të lidhura me shoqëritë në likuidim)
Ndikimet e drejtpërdrejta për këto grupe lidhen kryesisht me rritjen e sigurisë juridike, parashikueshmërisë dhe transparencës në marrëdhëniet që kanë me shoqëritë në likuidim (kreditorë, kontraktorë, qiramarrës, blerës, bashkëpronarë, punonjës, profesionistë të angazhuar në procedura, etj.). Konkretisht:
• qartësimi i statusit juridik të shoqërive dhe i përgjegjësive të procesit të mbylljes;
• rritja e transparencës në identifikimin dhe administrimin e pasurive, përmes standardizimit të inventarizimit dhe dokumentimit;
• përmirësimi i realizimit të të drejtave të kreditorëve dhe palëve kontraktore, përmes procedurave më të qarta për trajtimin e detyrimeve dhe renditjen e kërkesave;
• mbrojtja e interesave të punonjësve dhe individëve me pretendime të ligjshme, përmes trajtimit më të rregullt dhe të dokumentuar të detyrimeve të evidentuara.
Në përmbledhje, opsioni i miratimit të ligjit të ri krijon një kuadër më të sigurt dhe më të parashikueshëm për palët e treta, duke ulur konfliktet dhe duke rritur besimin në transaksionet dhe proceset që lidhen me shoqëritë në likuidim.
Analizimi i kostove të mundshme për qeverinë/sektorin publik
Zbatimi i projektligjit pritet të shoqërohet me kosto administrative dhe tranzitore, kryesisht në fazën fillestare të hyrjes në fuqi. Këto lidhen me:
· përditësimin e procedurave të brendshme dhe standardeve të raportimit për shoqëritë në likuidim;
· trajnimin/udhëzimin e strukturave përgjegjëse për zbatim të njëtrajtshëm;
· koordinimin dhe harmonizimin e praktikës ndërinstitucionale (p.sh. dokumentim i masës pasurore, verifikime titujsh, rrjedha e vendimmarrjes dhe mbylljes);
· nevojën për akte nënligjore/udhëzime zbatuese (kur parashikohen), për ta bërë procesin operativ dhe të matshëm.
Megjithatë, këto kosto konsiderohen të menaxhueshme dhe proporcionale, pasi ndërhyrja synon të organizojë dhe të standardizojë proceset ekzistuese, duke shmangur zvarritjen dhe kostot e akumuluara ndër vite. Në mënyrë indikative, kostot për buxhetin e shtetit lidhen kryesisht me kapitalin fillestar të shoqërisë pasuese dhe kostot administrative tranzitore, niveli dhe mënyra e financimit të të cilave do të përcaktohen në aktet nënligjore në zbatim të ligjit.

Përfitimet e pritshme lidhen me reduktimin gradual të shpenzimeve administrative të përsëritura dhe rritjen e të ardhurave potenciale nga administrimi dhe disponimi i aseteve. Edhe pse një vlerësim i saktë sasior nuk është i mundur në këtë fazë, pritet që në afatmesëm ndikimi neto në buxhet të jetë pozitiv. Në afatmesëm dhe afatgjatë, pritet që përfitimet (ulja e riskut fiskal, zhbllokimi i pasurive, reduktimi i barrës administrative dhe rritja e transparencës) të tejkalojnë ndjeshëm kostot fillestare të tranzicionit.
Vlerësimi sasior (monetar) i kostove dhe përfitimeve mund të mos realizohet plotësisht në këtë fazë, për shkak të heterogjenitetit të shoqërive në likuidim, ndryshueshmërisë së gjendjes pasurore/ detyrimeve dhe mungesës së të dhënave të standardizuara historike për të gjitha rastet. Për këtë arsye, analiza mbështetet kryesisht në vlerësim cilësor, në përputhje me parimin e proporcionalitetit dhe udhëzimet për RIA.
Supozimet dhe risqet kryesore të parashikimeve
Supozimet bazë janë që:
1. vendosja e një kuadri të unifikuar ligjor rrit parashikueshmërinë, shpejton mbylljen e shoqërive dhe ul kostot e zvarritjes;
2. qartësimi i statusit dhe administrimit të aseteve rrit mundësitë e aktivizimit ekonomik;
3. koordinimi institucional dhe raportimi i standardizuar rrit efektivitetin dhe transparencën.
Risqet kryesore lidhen me:
· kapacitetet administrative dhe harmonizimin praktik ndërinstitucional në fazën e parë të zbatimit;
· vonesat në nxjerrjen e akteve zbatuese (nëse kërkohen) dhe në unifikimin e praktikës;
· cilësinë/plotësinë e të dhënave për pasuritë dhe detyrimet (që mund të ndikojë shpejtësinë e procesit).
Këto risqe adresohen përmes: rregullimit të qartë të përgjegjësive, standardizimit të dokumentacionit, afateve procedurale dhe masave mbështetëse (udhëzime, trajnime, koordinim i strukturuar).
	Nr. 
	Testi për ndërmarrjet e vogla dhe të mesme
	Po/Jo
	Shënime

	1.
	A do të ketë rregullimi efekt mbi ekonominë dhe mbi sektorët e veçantë të ekonomisë?
	Po
	Përmes përfundimit të proceseve të likuidimit për shoqëritë tregtare me kapital shtetëror që ndodhen aktualisht në këtë status dhe zhbllokimit/aktivizimit të aseteve publike, rriten mundësitë për përdorim ekonomik (shitje, qira, investime) në sektorë si pasuritë e paluajtshme, ndërtimi dhe shërbimet.

	2.
	A do të ndikojë rregullimi në performancën ekonomike të sektorit (p.sh. në prodhim, punësim, produktivitet, investimet etj.)?
	Po
	Mundëson transaksione dhe investime mbi asete të qartësuara; ul pasiguritë që pengojnë investimet dhe përdorimin produktiv të pasurive, me ndikim të pritshëm në investime dhe aktivitet ekonomik.

	3.
	A do të imponojnë rregullimi kosto shtesë rregullatore në sektor?
	Jo
	Nuk vendosen detyrime të reja të përgjithshme rregullatore për sektorin privat; procedurat synojnë riorganizimin e procesit të mbylljes dhe pasueshmërisë së shoqërive shtetërore në likuidim.

	4.
	A do të ndikojë rregullimi në konkurrencën e sektorit?
	Po
	Qartësimi i statusit të aseteve dhe procedurat më të unifikuara për disponimin e tyre pritet të rrisin transparencën dhe aksesin në treg.

	5.
	A do të ndikohet performanca ekonomike e sektorit të NVM-ve nga rregullimi?
	Po
	NVM-të që janë kreditorë, kontraktorë, qiramarrës ose pjesëmarrës në procedura disponimi mund të përfitojnë nga rritja e parashikueshmërisë, ulja e kohës së procedurave dhe e kostove administrative/ligjore, si dhe nga mundësitë e reja për kontraktim dhe investim mbi asete të qartësuara.

	6.
	A do të imponojnë rregullimi kosto shtesë rregullatore për NVM-të?
	Jo
	Nuk parashikohen tarifa apo kërkesa të reja rregullatore për NVM-të; detyrimet kryesore bien mbi strukturat publike dhe subjektin pasues në administrimin e proceseve.

	7.
	A do të ndikojë rregullimi në aftësinë konkurruese të NVM-ve?
	Po
	Rritja e transparencës dhe qartësimi i statusit juridik të aseteve pritet të përmirësojë aksesin e NVM-ve në mundësi tregu, duke rritur aftësinë e tyre konkurruese në raport me operatorë të tjerë.

	8.
	A do të ketë rregullimi një ndikim të rëndësishëm në mikrondërmarrjet?
	Po
	Mikrondërmarrjet që janë kreditorë/kontraktorë lokalë, qiramarrës ose pjesëmarrës në procedura mund të preken pozitivisht nga parashikueshmëria më e lartë dhe ulja e kostove administrative/ligjore; ndikimi varet nga ekspozimi i tyre ndaj këtyre marrëdhënieve.



[bookmark: _Toc506919739]Arsyetimi i opsionit të preferuar 

· Zgjidhni opsionin e preferuar, bazuar në analizë.
· Shpjegoni arsyetimin tuaj. 
Bazuar në analizën krahasimore të opsioneve të shqyrtuara, Opsioni 3 – miratimi i një ligji të ri të posaçëm për mbylljen e shoqërive tregtare me kapital shtetëror në likuidim dhe krijimin e një mekanizmi të centralizuar për administrimin e këtij procesi – vlerësohet si alternativa më e përshtatshme për adresimin e problematikave të identifikuara.
Ky opsion mundëson vendosjen e një kuadri të qartë dhe të unifikuar për përmbylljen e shoqërive në likuidim, duke reduktuar fragmentimin institucional dhe vështirësitë procedurale që kanë karakterizuar procesin deri më sot. Krahasuar me ndërhyrjet e pjesshme në kuadrin ekzistues, miratimi i një ligji të posaçëm ofron koherencë më të madhe normative dhe shmang rrezikun e paqartësive që mund të lindin nga ndryshime të shpërndara në legjislacion me fushë veprimi të përgjithshme.
Në këtë kuptim, ndërhyrja synon të adresojë jo vetëm aspektet procedurale të likuidimit, por edhe çështje që lidhen me koordinimin institucional, administrimin e aseteve dhe trajtimin e detyrimeve të mbartura.
Procesi i parashikuar nga projektligji bazohet në disa elemente kryesore organizative dhe procedurale, të cilat përbëjnë edhe risitë kryesore të ndërhyrjes ligjore:
• vendosjen e një procedure të posaçme për inventarizimin e plotë juridik, ekonomik dhe financiar të aseteve dhe detyrimeve të shoqërive në likuidim;
• klasifikimin dhe trajtimin e detyrimeve të mbetura, përfshirë identifikimin e detyrimeve të vlefshme, të parashkruara ose të pamundura për t’u ekzekutuar;
• krijimin e një mekanizmi të centralizuar për administrimin e aseteve dhe detyrimeve të shoqërive që përfundojnë procesin e likuidimit;
• transferimin e të drejtave dhe detyrimeve te një subjekt shtetëror pasues, i cili merr në administrim asetet dhe marrëdhëniet juridike të mbetura;
• përcaktimin e procedurave dhe afateve për përfundimin e procesit të likuidimit dhe çregjistrimin përfundimtar të shoqërive në Qendrën Kombëtare të Biznesit;
• vendosjen e mekanizmave të monitorimit dhe raportimit institucional për ndjekjen e ecurisë së procesit.
Në këtë mënyrë, projektligji synon të krijojë një strukturë më të qartë institucionale dhe procedurale për përmbylljen e proceseve të likuidimit, duke mundësuar trajtimin e integruar të aseteve dhe detyrimeve dhe duke siguruar vazhdimësinë e administrimit të tyre përmes subjektit shtetëror pasues.
Për rrjedhojë, miratimi i një ligji të posaçëm konsiderohet alternativa më funksionale dhe proporcionale për të mundësuar përfundimin efektiv të proceseve të likuidimit dhe administrimin e mëtejshëm të aseteve dhe detyrimeve që lidhen me to.

Analiza me shumë kritere
Janë përcaktuar kriteret për vlerësimin e opsioneve dhe pesha relative e tyre si më poshtë:

	Kriteret
	Pesha
	Opsioni 0
	Opsioni 1
	Opsioni 2
	Opsioni 3

	Efektiviteti në përshpejtimin e përmbylljes së shoqërive në likuidim
	3
	0 (0)
	0 (0)
	3 (9)
	3 (9)

	Qartësia juridike dhe përcaktimi i përgjegjësive institucionale
	4
	1 (4)
	1 (4)
	1 (4)
	4 (16)

	Rritja e eficiencës në administrimin dhe monetizimin e aseteve shtetërore
	3
	1 (3)
	2 (6)
	3 (9)
	3 (9)

	Reduktimi i risqeve fiskale dhe detyrimeve të mundshme për shtetin
	4
	1 (4)
	2 (8)
	4 (16)
	4 (16)

	Forcimi i transparencës dhe sigurisë juridike për kreditorët dhe palët e interesuara
	3
	0 (0)
	0 (0)
	3 (9)
	3 (9)

	Kosto-efektiviteti
	5
	1 (5)
	2 (10)
	2 (10)
	5 (25)

	Totali i pikëve
	
	16
	28
	57
	84



Nga analiza e kryer, bazuar në kriteret e përmendura si më lart, duke vlerësuar secilin opsion, rezulton se Opsioni 3, ka numrin më të lartë të pikëve (84), krahasuar me opsionet e tjera. 
Si rezultat, vlerësojmë se opsioni 3 është  më i përshtatshmi si opsioni i hartimit të një ligji të ri.
Çështje të zbatimit
· Shpjegoni se cila njësi do të jetë përgjegjëse për zbatimin e opsionit të zgjedhur.
· Shpjegoni pengesat e mundshme për zbatimin e opsionit të zgjedhur.
· [bookmark: _Hlk183428180]Përshkruani masat që do të ndërmerren gjatë zbatimit për të arritur qëllimet e politikës.
· Specifikoni të gjitha kërkesat e përputhshmërisë dhe të zbatimit. 

Zbatimi i opsionit të preferuar do të realizohet përmes një bashkëpunimi ndërinstitucional, konkretisht:
· Ministria e Ekonomisë dhe Inovacionit (MEI), si institucioni përgjegjës për ushtrimin e të drejtave të pronarit shtet dhe për politikat e administrimit të pronës shtetërore, do të koordinojë procesin e zbatimit të ligjit, do të mbikëqyrë proceset e mbylljes së shoqërive në likuidim dhe do të ndjekë transferimin e aseteve dhe detyrimeve sipas përcaktimeve të projektligjit.
· Njësia/struktura përgjegjëse për administrimin dhe koordinimin e shoqërive në likuidim (përfshirë operatorin e ri të parashikuar nga projektligji) do të marrë në administrim asetet dhe detyrimet e mbetura të shoqërive që mbyllen, do të sigurojë inventarizimin dhe administrimin e tyre dhe do të ndjekë procedurat për përdorimin, transferimin ose disponimin e këtyre aseteve sipas kuadrit ligjor në fuqi.
· Likuidatorët dhe organet drejtuese të shoqërive në likuidim do të jenë përgjegjës për përfundimin e veprimeve të mbetura të procesit të likuidimit, përfshirë inventarizimin e aseteve dhe detyrimeve, trajtimin e pretendimeve të kreditorëve dhe përgatitjen e dokumentacionit për përfundimin e procedurës së likuidimit.
· Agjencia Shtetërore e Kadastrës (ASHK) do të bashkëpunojë në verifikimin dhe regjistrimin e pasurive të paluajtshme, si dhe në qartësimin e statusit juridik dhe regjistrimin e ndryshimeve të pronësisë që rrjedhin nga zbatimi i ligjit.
· Ministria e Financave dhe institucionet fiskale përkatëse do të kontribuojnë në identifikimin dhe trajtimin e detyrimeve financiare të shoqërive në likuidim, si dhe në monitorimin e ndikimit fiskal që rrjedh nga procesi i mbylljes së tyre.

Projektligji parashikon përcaktimin e qartë të kompetencave të secilit institucion, mekanizmat e koordinimit ndërinstitucional dhe procedurat e detajuara për inventarizimin, administrimin dhe monetizimin e aseteve.

Pengesa të mundshme për zbatimin e opsionit të zgjedhur
Zbatimi i projektligjit mund të përballet me disa sfida praktike dhe institucionale, ndër të cilat:
1. Kompleksiteti i situatës juridike të shoqërive në likuidim, përfshirë mungesën e dokumentacionit, konfliktet e pronësisë dhe detyrimet e paqartësuara;
2. Vonesat në koordinimin ndërinstitucional, veçanërisht në proceset e regjistrimit të pasurive dhe verifikimit të statusit juridik;
3. Kapacitete të kufizuara administrative të likuidatorëve, që mund të ndikojnë në ritmin e përmbylljes së proceseve;
4. Kontestimet nga kreditorët ose palët e treta, që mund të zgjasin procedurat e likuidimit;
5. Vështirësitë në monetizimin e aseteve jo-likuide ose me problematika pronësore, të cilat mund të ndikojnë në kohëzgjatjen e proceseve.

Faza e shqyrtimit/vlerësimit

· Jepni një përshkrim të përmbledhur të masave të monitorimit dhe të vlerësimit.
· Identifikoni  kriteret/treguesit për të matur arritjen e qëllimeve ose progresin drejt tyre.

Përshkrimi i masave të monitorimit dhe vlerësimit

Monitorimi i zbatimit të projektligjit synon të sigurojë ndjekjen sistematike të progresit të proceseve të likuidimit, të administrimit të aseteve dhe të trajtimit të detyrimeve, si dhe identifikimin në kohë të pengesave që mund të ndikojnë realizimin e objektivave të politikës.
Në këtë kuadër, monitorimi parashikohet të mbështetet në raportimin periodik të strukturave përgjegjëse për proceset e likuidimit dhe administrimit të aseteve, si dhe në koordinimin institucional ndërmjet autoriteteve që kanë kompetenca në fushën e financave publike dhe administrimit të pronës shtetërore. Procesi i vlerësimit do të fokusohet në analizimin e efikasitetit të mekanizmave të vendosur, nivelin e përfundimit të proceseve të likuidimit dhe ndikimin e ndërhyrjes në reduktimin e risqeve fiskale dhe aktivizimin ekonomik të aseteve.

Masat për zbatimin efektiv

Për të mbështetur realizimin e objektivave të politikës, gjatë fazës së zbatimit parashikohet:
· inventarizimi dhe verifikimi i aseteve dhe detyrimeve të shoqërive në likuidim;
· vendosja e mekanizmave të koordinuar për administrimin dhe disponimin e aseteve;
· përmirësimi i koordinimit ndërinstitucional ndërmjet institucioneve përgjegjëse;
· standardizimi i praktikave dhe dokumentacionit të përdorur në procesin e likuidimit;
· raportimi periodik mbi progresin e proceseve dhe problematikat e hasura.

Kërkesat e përputhshmërisë dhe zbatimit

Zbatimi i projektligjit kërkon:
· respektimin e afateve procedurale të parashikuara për proceset e likuidimit;
· raportim periodik financiar dhe administrativ nga strukturat përgjegjëse;
· regjistrimin korrekt të pasurive dhe ndryshimeve pronësore;
· transparencë në raport me kreditorët dhe palët e interesuara;
· zbatim të rregullt të procedurave për transferimin dhe disponimin e aseteve.

Aktet nënligjore të nevojshme
Në zbatim të projektligjit parashikohet miratimi i akteve nënligjore që lidhen me:
· procedurat e inventarizimit dhe administrimit të aseteve;
· rregullat për disponimin, monetizimin ose transferimin e pasurive;
· formatin dhe periodicitetin e raportimit dhe monitorimit;
· organizimin dhe funksionimin e strukturës së përfshirë në administrimin e proceseve.

Faza e shqyrtimit dhe vlerësimit
Monitorimi

Monitorimi i zbatimit të projektligjit do të realizohet përmes analizës së raportimeve periodike mbi progresin e proceseve të likuidimit dhe administrimit të aseteve, si dhe përmes evidentimit të problematikave dhe nevojës për masa korrigjuese.
Raportimet do të fokusohen në progresin e mbylljes së shoqërive në likuidim, trajtimin dhe shlyerjen e detyrimeve, përdorimin dhe disponimin e aseteve, pengesat e hasura gjatë zbatimit dhe masat e ndërmarra.

Treguesit e monitorimit
Për vlerësimin e arritjes së objektivave dhe progresit të politikës do të përdoren tregues si:
1. numri i shoqërive të mbyllura në periudha të caktuara raportimi;
2. koha mesatare e përfundimit të procedurave të likuidimit;
3. vlera e aseteve të disponuara, monetizuara ose të riaktivizuara ekonomikisht;
4. niveli i reduktimit të detyrimeve dhe i ekspozimit fiskal;
5. numri i pasurive me status juridik/pronësor të qartësuar;
6. përqindja e proceseve të përfunduara brenda afateve të parashikuara ligjore.


Raporti i vlerësimit të ndikimit - Shtojca2/a


Tabela: Vlera aktuale neto në total (VAN) - kostot dhe përfitimet me vlerë monetare të përcaktuar në milionë lekë e zbritur për 10 vjet (Vlera aktuale e kostos dhe vlera aktuale e përfitimit); krahasuar me status quo-në.

	
	Viti 1
	Viti 2
	Viti 3
	Viti 4
	Viti 5
	Viti 6
	Viti 7
	Viti 8
	Viti 9
	Viti 10

	Faktori zbritës 
	
	
	
	
	
	
	
	
	
	

	Kosto për buxhetin – njëherë
	0.5
	0
	0
	0
	0
	0
	0
	0
	0
	0

	Kosto për buxhetin – në vazhdim
	0.1
	0.1
	0.1
	0
	0
	0
	0
	0
	0
	0

	Kosto për biznesin – njëherë 
	0
	0
	0
	0
	0
	0
	0
	0
	0
	0

	Kosto për biznesin – në vazhdim 
	0
	0
	0
	0
	0
	0
	0
	0
	0
	0

	Kosto për grupet e tjera – njëherë
	0
	0
	0
	0
	0
	0
	0
	0
	0
	0

	Kosto për grupet e tjera – në vazhdim 
	0
	0
	0
	0
	0
	0
	0
	0
	0
	0

	Kosto në total 
	0.6
	0.1
	0.1
	0
	0
	0
	0
	0
	0
	0

	Kosto e zbritur në total = Kosto në total x faktorin zbritës
	
	
	
	
	
	
	
	
	
	

	Përfitimi për buxhetin – në vazhdim
	0.5
	1
	1.5
	2
	2
	2
	2
	2
	2
	2

	Përfitimi për biznesin – njëherë
	0.2
	0.2
	0.2
	0.2
	0.2
	0.2
	0.2
	0.2
	0.2
	0.2

	Përfitimi për biznesin – në vazhdim (ndryshimi i primit)
	0.2
	0.2
	0.2
	0.2
	0.2
	0.2
	0.2
	0.2
	0.2
	0.2

	Përfitimi për grupet e tjera – njëherë
	0.2
	0.2
	0.
	0.2
	0.2
	0.2
	0.2
	0.2
	0.2
	0.2

	Përfitimi për grupet e tjera – në vazhdim 
	0.2
	0.2
	0
	0
	0
	0
	0
	0
	0
	0

	Kosto për buxhetin – në vazhdim
	0.1
	0.1
	0
	0
	0
	0
	0
	0
	0
	0

	Përfitimi në total
	
	
	
	
	
	
	
	
	
	

	Përfitimi i zbritur në total = Përfitimi në total x faktorin zbritës
	
	
	
	
	
	
	
	
	
	

	Vlera aktuale e kostos në total 
	

	Vlera aktuale e përfitimit në total
	

	Vlera aktuale neto (VAN) = Vlera aktuale e përfitimit në total – Vlera aktuale e kostos në total
	



Raporti i vlerësimit të ndikimit - Shtojca2/b

Tabelë: Vlera aktuale neto në total e çdo opsioni

	Opsioni
	Vlera aktuale në milionë lekë
	Vlera aktuale neto në milionë lekë

	
	Kosto
	Përfitimi
	

	Opsioni 1
	
	
	

	Opsioni 2

